
IZDAVANJE PASOŠA BIH
Ambasada Bosne i Hercegovine u Vašingtonu je 31.08.2009. godine počela sa akvizicijom biometrijskih podataka za putne isprave BiH.

Nakon uvođenja novog sistema izdavanja putnih isprava BiH, zahtjevi za izdavanje pasoša ne mogu se primati putem pošte. Da bi se izdao BiH pasoš, neophodno je lično prisustvo podnosioca zahtjeva. Akvizicija biometrijskih podataka (uzimanje otisaka prstiju, potpisa i fotografije) vrši se u prostorijama Ambasade, u prisustvu službene osobe. 

Uslov za izdavanje pasoša BiH je da građanin ima određen i evidentiran jedinstveni matični broj (JMB) u jedinstvenoj bazi podataka u BiH. 

U cilju zakazivanja termina za akviziciju, odnosno provjere da li je JMB evidentiran, potrebno je kontaktirati Ambasadu na telefon 202 337 1500, lokal 221 i putem pošte, faksa ili email-a dostaviti popunjen formular Zahtjev za pasoš. 

Građani BiH koji posjeduju važeće lične karte izdate u BiH od 2003. godine (po programu CIPS) imaju evidentiran JMB u jedinstvenoj bazi padataka BiH i mogu pristupiti akviziciji biometrijskih podataka.

Građani BiH koji nemaju važeću ličnu kartu izdatu u BiH nakon 2003. godine, prvo trebaju evidentirati svoj JMB. Postupak evidentiranja JMB se obavlja putem pošte, bez naplate takse. Potrebno je dostaviti Ambasadi slijedeće dokumente:

· Izvod iz matične knjige rođenih, original (ne na međunarodnom obrascu)
· Uvjerenje o državljanstvu BiH, original. Ovi dokumenti ne smiju biti stariji od 6 mjeseci;

· Popunjen obrazac JMB-7 za evidentiranje postojećeg JMB (u rubriku prebivalište upisati prijavljenu adresu u BiH na kojoj ste imali/imate prebivalište). Ukoliko nemate određen JMB, potrebno je dostaviti i popunjen obrazac JMB-3 za određivanje JMB.

Nakon evidentiranja JMB, o čemu ćete dobiti pismeno obavještenje, stiču se uslovi za izdavanje pasoša i može se zakazati termin za akviziciju biometrijskih podataka.

Prilikom dolaska na prethodno zakazani termin za akviziciju biometrijskih podataka potrebno je donijeti slijedeće dokumente:
1. Pasoš koji se mijenja
U slučaju gubitka pasoša, građanin je dužan prethodno prijaviti nestanak putne isprave policiji savezne države u kojoj se nalazi, a tek potom se obratiti Ambasadi sa zahtjevom za izdavanje novog pasoša. 

2. Važeću ličnu kartu izdatu po programu CIPS od 2003. godine (ako je imate). Osobe koje nemaju važeću ličnu kartu, izdatu po programu CIPS, prilažu kopiju uvjerenja o evidentiranom JMB. 

3. Dozvolu boravaka u SAD (Green Card ili neki drugi dokaz legalnog boravka u SAD).

4.  Money order na odredjeni iznos (iz tabele sa konzularnim taksama).

	Konzularna taksa za izdavanje pasoša
	Cijena sa poštarinom
	Cijena bez poštarine

	Pasoš za odrasle
	$ 187,00
	$ 167,00

	Pasoš za odrasle sa popustom
	$ 118,00
	$   98,00

	Pasoš za djecu do 7 godina
	$ 125,00
	$ 105,00

	Pasoš za djecu sa popustom
	$   87,00
	$   67,00

	Duplikat pasosa za odrasle
	$ 311,00
	$ 291,00

	Duplikat pasoša do 7 godina
	$ 183,00
	$ 163,00


Osobe koje primaju socijalnu pomoć moraju dostaviti odgovarajući dokaz (Welfare, SSI, food stamps) da bi dobili popust na cijenu pasoša.
 

Budući da takse određuje Ministarstvo trezora BiH u eurima, njihova visina se mijenja uporedo sa promjenom odnosa dolara i eura te molimo građane da uvaže eventualne promjene i informišu se o trenutnoj visini takse.
Akvizicija biometrijskih podataka za maloljetne osobe (do 18 godina) vrši se u prisustvu roditelja. Ukoliko dijete dolazi u Ambasadu u pratnji samo jednog roditelja, potrebno je priložiti saglasnost  drugog roditelja ovjerenu kod notara. Da bi se izdao pasoš maloljetnim osobama, neophodno je da oba roditelja imaju evidentiran JMB u jedinstvenoj bazi podataka BiH.

Pasoš se izdaje s rokom važenja od 5 godina, a djeci koja nisu navrišila 7 godina života s rokom važenja od 3 godine. 

Akvizicija biometrijskih podataka je, za sada, moguća samo u prostorijama Ambasade. Ispunjavanjem tehničkih uslova, službenici Ambasade BiH Vašington će biti u mogućnosti da akviziciju biometrijskih podataka obavljaju i izvan službenih prostorija, odnosno organizovanjem konzularnih dana u gradovima sa većim brojem državljana BiH.

Naglašavamo da akviziciji biometrijskih podataka mogu pristupiti samo građani koji imaju određen i evidentiran JMB.

Konzularno područje Ambasade BiH u Vašingtonu uključuje savezne države: 

Alabama, Alaska, Arkansas, Connecticut, Delaware, DC, Florida, Georgia, Louisiana, Maine, Maryland, Massachusetts, Mississippi, New Hampshire, New Jersey, New Mexico, New York, North Carolina, Oklahoma, Pennsylvania, Rhode Island, South Carolina, Texas, Vermont, Virginia i West Virginia. 

Za ostale savezne države nadležan je Generalni konzulat BiH u Čikagu.  
